320-ე ბრძანების პროექტში შესატანი ცვლილებები 

1. 2021 წლის 1 იანვრამდე გრძელვადიანი განსახლების სხვადასხვა პროექტის ფარგლებში დევნილთა მიერ გაკეთებული განაცხადების შემთხვევაში, განიხილება მათი მხოლოდ ბოლო განაცხადი. 2021 წლის 1 იანვრამდე, დევნილებს ექნებათ შესაძლებლობა დააზუსტონ მათ მიერ შევსებულ განაცხადთაგან - რომლის განხილვა სურთ.

2. გრძელვადიანი განსახლების მიზნით, შეთავაზებულ საორიენტაციო სტანდარტების შესაბამისი საცხოვრებელ ფართზე უარის თქმის შემთხვევაში, დევნილის საცხოვრებელი ფართით დაკმაყოფილებაზე განაცხადი (განაცხადით გათვალისწინებული ყველა ოჯახის წევრის) არ განიხილება მომდევნო 2 წლის განმავლობაში. საიტზე გამოქვეყნების შემდეგ, თუ დევნილი ოჯახი არ მოდის კენჭისყრაზე თანხმობის ან უარის დასაფიქსირებლად ერთი თვის განმავლობაში, კომისიის გადაწყვეტილება გაუქმდება.

3. გრძელვადიანი განსახლების მიზნით საცხოვრებელი ფართი დევნილებს გადაეცეთ პირობადებულ საკუთრებაში 5 წლის განმავლობაში გასხვისების უფლების გარეშე

4. სააგენტო არ მიიღებს იმგვარ გარიგებაში მონაწილობას, რომლის მხარეებიც რაიმე ნათესაური (დედა, მამა, და, ძმა, მეუღლე, შვილი) კავშირით არიან ერთმანეთთან დაკავშირებული

5. სააგენტო არ მიიღებს იმგვარ გარიგებაში მონაწილეობას, თუ შესასყიდი უძრავი ქონება მყიდველის ან მისი ნათესავის (დედა, მამა, და, ძმა, მეუღლე, შვილი) საკუთრებაში იყო ამ გარიგებამდე  ბოლო 5 წლის განმავლობაში.

6. ოჯახს სადაც არის დევნილი, რომელიც დაიბადა იძულებით გადაადგილებამდე, მიენიჭოს დამატებით 1.5 ქულა. თუ ოჯახში არის ერთზე მეტი ასეთ დევნილი, ყოველ შემდეგ ოჯახის წევრზე მიენიჭოს დამატებით 0.5 ქულა (პირველი ტალღის დევნილებში იძულებით გადაადგილებამდე თარიღად ჩაითვალოს 1993 წლის 27 სექტემბერი და მეორე ტალღის დევნილებში - 2008 წლის 8 აგვისტო. სტატუსის მინიჭების პერიოდს მნიშვნელობა არა აქვს). 

7. გრძელვადიანი საცხოვრებელი ფართით უზრუნველყოფის პროექტების ფარგლებში, განიხილება მხოლოდ იმ დევნილი ოჯახების განაცხადები, რომელთა ოჯახის წევრთა ნახევარს მაინც, აქვს დევნილის სტატუსი (გარდა იმ შემთხვევისა, როცა ოჯახის წევრები არიან მეუღლეი, შვილი და გერი).

8. გრძელვადიანი განსახლებით დაკმაყოფილებულ დევნილებზე არ გაიცემა ქირის თანხა

9. ქირის თანხა საცხოვრებლის დაქირავების მიზნით, გაიცემა იმ შემთხვევაში, თუ არ არის წარმოდგენილი დევნილი ოჯახის სარგებლობაში არსებული ფართის საკუთრების ან/და სხვა უფლებადამდგენი დოკუმენტი (ამონაწერი საჯარო რეესტრიდან, საკომლო ჩანაწერი ან სხვა).

10. თუ დევნილ ოჯახს რომელიმე პროგრამის ფარგლებში გრძელვადიანი საცხოვრებლით უზრუნველყოფის მიზნით განაცხადი არ აქვს შევსებული (განაცხადში არ ფიქსირდება), მისი საკითხი ქირაზე არ განიხილება 

11. მძიმე საცხოვრებელ პირობებში მცხოვრებ დევნილებზე ქირის თანხა აღარ გაიცემა მხოლოდ აღნიშნული კრიტერიუმის საფუძველზე

12. გრძელვადიანი განსახლების მიზნით დევნილი ოჯახის სულადობის მიხედვით საცხოვრებელი ფართის ზომების ახალი სტანდარტები
	მინიმალური საორიენტაციო სტანდარტი ახლადაშენებული და ცარიელი შენობებისთვის
	საცხოვრებელ ფართში ოთახების რაოდენობა

	დევნილი ოჯახის წევრთა რიცხოვნობა

	30 - 40 მ2
	ერთოთახიანი
ბინა
	1-2 მოსახლე

	50 - 60 მ2
	ოროთახიანი
ბინა
	3-4 მოსახლე

	70 – 80 მ2
	სამოთახიანი
ბინა
	5-6 მოსახლე

	90 – 100 მ2
	ოთხოთახიანი
ბინა
	7-8 მოსახლე




